
Ghatikadrinatha Shatakam

க⁴டிகாத்³ரிநாத²ஶதகம்

ஶ்ரீவேங்கடார்யசரணௌ ஶிரஸி கரோமி ஸ்மிதாப்³ஜஸுஹ்ரு’தௌ³ தௌ ।
ப்ரு’து²தரமபி ப⁴வஜலதி⁴ம் பிப³திதராம் யத்பராக³பரமாணு: ॥
வ்யத்யஸ்தசரணகமலாம் விநிஹிதபு⁴ஜயுக³ளமித்ரஜாநுயுகா³ம் ।
விலஸிதரதா²ங்க³ஶங்கா²ம் வ்யக்திமுபாஸே விருத்³த⁴ஜாதிமதீம் ॥ 1॥
ஶ்ரிதக⁴டிகாசலஶ‍்ரு’ங்க³ம் ஶீதலகருணாதரங்கி³தாபாங்க³ம் ।
மநஸி மமோல்லஸத³ங்க³ம் வஸ்து மஹ: கிமபி வாஸஸா பிங்க³ம் ॥ 2॥
கலிதத³நுதநயப⁴ங்க³ம் கரகமலாப⁴ரணவாரிஜரதா²ங்க³ம் ।
க்ரு’தக⁴டிகாசலஸங்க³ம் கிமபி மஹோ ஜயதி கேதநவிஹங்க³ம் ॥ 3॥
ஸர்வரஸக³ந்த⁴ப⁴ரிதம் ஸங்க³தமேகமபி ஸகலஶாகா²ஸு ।
அம்ரு’தப²லமகி²லபும்ஸாமாஸ்வாத்³யம் சித்ரமஸ்தி க⁴டிகாத்³ரௌ ॥ 4॥
ஆரண்யகாப்தவாக்யைரவக³ம்யோ க்³ராம்யஜநத்³ரு’ஶாமபத³ம் ।
ஸ்பு²ரதி க⁴டிகாசலாக்³ரே புருஷம்ரு’க:³ கோऽபி புண்யக்ரு’து³பேய: ॥ 5॥
மஹதி க⁴டிகாத்³ரிவிஷயே மஹதா ஸ்நேஹேந நிர்மலத³ஶாயாம் ।
தே³தீ³ப்யதே ஸ்தி²ரோऽயம் தி³வ்யைர்முநிபி: ⁴ ப்ரவர்திதோ தீ³ப: ॥ 6॥
முஷ்ணம்ஸ்தமோ ஜநாநாம் மூர்த⁴நி க⁴டிகாசலஸ்ய ஸம்பூ⁴த: ।
ஆலோகதோऽகி²லார்தா²நதி⁴க³மயதி நித்யமச்யுதோ தீ³ப: ॥ 7॥
ரஸ்யம் ஸக்ரு’து³பஸேவ்யம் லப்⁴யமபத்²யஸஹமஸஹிதமமோக⁴ம் ।
த்வரிதம் ஹரதி ப⁴வார்திம் ஶுத்³த⁴ம் க⁴டிகாத்³ரிமௌலிஜம் மூலம் ॥ 8॥
ஸ்தி²ரஶோகஶல்யஹரணம் ஜக³தாம் விச்சி²ந்நகுஶலஸந்தா⁴நம் ।
ஸஞ்ஜீவநமபி க⁴டிகாஶைலஜமூலம் கரோதி ஸாரூப்யம் ॥ 9॥
அதிப³லப⁴வாஹித³ஷ்டாநமிலாஷவிஷாக்³நிமூர்ச்ச²நாநஷ்டாந் ।
க⁴டிகாஶிக²ரிநரேந்த்³ரோ க⁴டயத்யஸுபி: ⁴ கடாக்ஷமாத்ரேண ॥ 10॥
சோரம் ஸ்வதஶ்ச்யுதம் மாம் ஸ்வாமீ க⁴டிகாத்³ரிபோ விசிந்வாந: ।

க⁴டிகாத்³ரிநாத²ஶதகம்

த்³ரு’ஷ்ட்வா குதோऽப்யுபாயாத்³ த்³ரு’ப்தமப³த்⁴நாத்³ த³யாகு³ணேந த்³ரு’ட⁴ம் ॥ 11॥
விமலகவிஸேவ்யமாநா விலஸதி ஸந்நிஹிதஶங்க²சக்ராப்³ஜா ।
காபி க⁴டிகாத்³ரிஶிக²ரே கருணாரஸபூரநிர்ப⁴ரா ஸரஸீ ॥ 12॥
நிர்முக்தபோ⁴க³ஶுத்³தா⁴ந் நித்யமஹீநாந் வஹந் நிஜாஸக்தாந் ।
பா⁴தி க⁴டிகாத்³ரிஶிக²ரே ப⁴த்³ரஶ்ரீ: கோऽபி பரிமல: ஶாகீ² ॥ 13॥
கருணாம்ரு’தரஸவர்ஷைர்க⁴டிகாசலக⁴டிதகாலமேக⁴ நிஜை: ।
ஸம்ஸரணதரணிதப்தம் ஸஞ்ஜீவய விநதஸஸ்யஜாலமித³ம் ॥ 14॥
விமலதரப⁴க்திபூரே வ்யபக³தபங்கே விகஸ்வராம்பு³ருஹே ।
மாநஸஸரஸி முநீநாம் ரமதே க⁴டிகாத்³விராஜஹம்ஸ ப⁴வாந் ॥ 15॥
ஸ்தம்போ⁴ ஹி விக்⁴நகாரீ ஸந்த்³ரு’ஷ்டோ ஜக³தி ஸர்வகார்யேஷு ।
தா³நவவிதா³ரணே தே தஸ்யைவ ஹரே கத²ம் நு ஸாசிவ்யம் ॥ 16॥
தே³வத்வமாக³மாந்தே ஸித்³த⁴ம் திர்யக்த்வமபி நரத்வேந ।
ஸஹ த்³ரு’ஷ்டமத்³ய க⁴டிங்காஸ்தா²வரஸர்வாத்மகஸ்ய கிமயுக்தம் ॥ 17॥
பஞ்சாஸ்ய ஏவ ஹி த்வம் ப்ரதி²தோ ப⁴க³வந் கத²ம் ஸஹஸ்ராஸ்ய: ।
க⁴டிகாத்³ரிபக்ஷபாதிந் க்²யாதோऽஸி கத²ம் நு விஶ்வஸாக்ஷீதி ॥ 18॥
ப³ஹுதே³ஶமல்பதே³ஶாத³பி ஸிம்ஹத்வாத³த: ⁴ஸ்தி²தம் பும்ஸ்த்வம் ।
மூர்தௌ தவாத்ர ந்ரு’ஹரே முக்²ய: கோ வாவமந்யதேऽந்யேந ॥ 19॥
பும்ஸூக்தபூர்வகைஸ்தை: புருஷத்வம் முக்²யமேவ தே விதி³தம் ।
கத²மியமமுக்²யதாஸ்மிந் க⁴டதே க⁴டிகாத்³ரிமநுஜம்ரு’க³ராஜ ॥ 20॥
வித³த⁴தி ந பா⁴க்³யலக்ஷ்மீவிரஹவிலாஸாத்தவிக்ரு’தயோ மநுஜா: ।
ஶ்ரவணாம்ரு’தேஷு க⁴டிகாஶைலவநப்ரிய வச:ஸு தே ஶ்ரத்³தா⁴ம் ॥ 21॥
கார்யம் ஹிரண்யஹரணம் க⁴டிகாசலலுப்³த⁴ கம்ஸமுக்²யஹரணம் வா ।
அஹரஸ்த்வமாஶ்ரிதாநாம் ஹந்த கிமகி²லாந்யநர்த²ஜாதாநி ॥ 22॥
தோ³ஷா மமாந்தரஹிதா:ஸ்வாமிந் க⁴டிகேந்த்³ர தாவகாஶ்ச கு³ணா: ।
தத³பி கு³ணைஸ்த்வது³பக்⁴நை:ஸ்தா²நே ஹீநாஶ்ரிதா ஜிதா தோ³ஷா: ॥ 23॥
பாதா³ம்பு³ஜேந லஸதா ப்ரஸ்ரு’மரமது⁴நா பரார்த்⁴யக³ந்தே⁴ந ।
ஶ்ரயதாம் ஶமயஸி க⁴டிகாஶைலப விபரீதவாஸநா:ஸகலா: ॥ 24॥

ப்ரகு³ணா பரம் ப்ரஸாத³ம் ப்ராப்தா நிபுணேந பத³விதா³ க்³ரதி²தா ।
ஸுதராம் த்வயைவ க⁴டிகாநாயக ஶோபே⁴த ஸூக்திஹாரலதா ॥ 25॥
ஸரஸஸுமநோऽபி⁴ராமா ஸாது⁴ ச ஸம்ஸ்காரஸம்ப்⁴ரு’தோல்லாஸா ।
ஸமுபைதி ஸூக்திலதிகா ஸங்கா³த³ம்ரு’தப²ல தவ ஹி ஸாப²ல்யம் ॥ 26॥
ஸத்பக்ஷபாதஸுப⁴க³ம் ஸந்மாநஸரஸிகமம்பு³ஜாஸக்தம் ।
பு⁴வநாஶ்ரயம் விஶுத்³த⁴ம் பு³த்⁴யே க⁴டிகாவநௌகஸம் ஹம்ஸம் ॥ 27॥
ஸுமநோரஸக்ரு’தஸங்க³ம் (ஸ்வ)ஸ்மரணவிஶேஷேண தோஷிதாநங்க³ம் ।
கமலாலயாந்தரங்க³ம் கலயே க⁴டிகாத்³ரிகல்பதருப்⁴ரு’ங்க³ம் ॥ 28॥
து³ர்க³திது:³கி²தசித்தாந் து³ஷ்கரயோகா³ந் விமுச்ய ஸுக²ஸேவ்யாம் ।
ப்ராஜ்ஞா: ப்ரயாந்தி நித்யாம் நிப்⁴ரு’திம் க⁴டி²காத்³ரிபூ⁴பமாலம்ப்³ய ॥ 29॥
கலயந்தி நைவ ஸந்த: காபுருஷத்³வாரி வாரணாகத³நம் ।
க⁴டிகாஶிக²ரிமுகுந்த³ம் கமபி நிதி⁴ம் ஸுலப⁴மநவதி⁴ம் லப்³த்⁴வா ॥ 30॥
மகரமயகூர்மரூபம் வரஶங்க²ம் பத்³மமபி மஹாபத்³மம் ।
குந்த³மஸிதம் முகுந்த³ம் கோ வா க⁴டிகாத்³ரிநவநிதி⁴ம் ந ப⁴ஜேத் ॥ 31॥
காஞ்சநமயே ஸ்பு²ரந்தம் கஞ்சந க⁴டிகாமஹீப்⁴ரு’த: கடகே ।
க்ரு’ஷ்ணமணிமர்க⁴ரஹிதம் கே வா ந வித³ந்தி க்ரு’த்ஸ்நத: ஶ்லாக்⁴யம் ॥ 32॥
ஸம்ஸரணஸரணிபாந்தா²ஸ்தாபத்ரயதரணிகிரணஸந்தப்தா: ।
ஆஶ்வஸிதா க⁴டிகாத்³ரௌ ஹரிசந்த³நமேத்ய ஶீதலச்சா²யம் ॥ 33॥
முக்தம் நிரஞ்ஜநப³த்³த⁴ம் மூலம் ஜக³தாம் ப²லம் ச க⁴டிகாத்³ரௌ ।
ஆகலயதாத்³பு⁴தம் மஹதா³கண்ட²ம் மநுஜமாநநே ஸிம்ஹம் ॥ 34॥
பஶ்யந்தி நயநஹரிணா:ஸ்பஷ்டம் க⁴டிகாத்³ரிலுப்³த⁴கம் யாவத் ।
பரிஸரசரைஸ்து தாவத் பாதகபதகை:³ பலாயிதம் க்வாபி ॥ 35॥
விமலமணிஹேமகடகம் விகஸிதவநமாலமுல்லஸந்மௌலிம் ।
க⁴டிகாத்³ரிஸுஹ்ரு’த³மீடே³ காஞ்சநபீதாம்ஶுகாவ்ரு’தம் ப்ராம்ஶும் ॥ 36॥
ஸத்³பி: ⁴ பரிக³தமமலை:ஸம்ஶ்ரிதஸர்வஸஹம் ஹிரண்யக்ரு’தம் ।
க⁴டிகாத்³ரிபம் ஸுமேரும் கலயே ஸர்வோத்தரம் ஸுரை: ஸேவ்யம் ॥ 37॥
ஸரஸமவிப்லுதவேலம் ஸம்ப்⁴ரு’தமணிராஜஸரஸிஜாஶங்க²ம் ।
க³ம்பீ⁴ரமமிதமமலம் கா³ஹே க⁴டிகாசலேஶகலஶாப்³தி⁴ம் ॥ 38॥

விக³தத்தமோக்³ரஹமசலம் வ்ரு’த்³தி⁴க்ஷயரஹிதமநுத³யாஸ்தமயம் ।
விகஸிதமாநஸகமலம் வீக்ஷே க⁴டிகாத்³ரிவிது⁴மஹோ விமலம் ॥ 39॥
நிரவதி⁴கநித்யமஹஸா நிர்மலமுக்தாநுப³ந்த⁴ஸுப⁴கே³ந ।
க⁴டிகாத்³ரிமகுடபா⁴ஜா மணிநா மம மநஸி வாரிதம் திமிரம் ॥ 40॥
அவிரலவிஸ்ரு’மரஸ்ரு’ணிநா ஹரிமணிநா ஸததமாஹிதௌஜ்ஜ்வல்ய: ।
க⁴நகநககல்பிதோऽயம் கடகோ க⁴டிகாமஹீப்⁴ரு’தோ பா⁴தி ॥ 41॥
ஸுமநோப்⁴ரு’தேந மது⁴நா ஸுதராம் மது⁴ரேண ஶுத்³தி⁴கு³ணபா⁴ஜா ।
மம க⁴டிகாசலஜநுஷா மாநஸநாமா ஸமுத்ஸுகோ ப்⁴ரு’ங்க:³ ॥ 42॥
அணுதரமபி ஸ்வமந்யாநர்பயத:ஸததமாப்துகாமேந ।
க⁴டிகாசலப்ரணயிநா விபுலம் விஹிதம் ஹிரண்யதா³நமஹோ ॥ 43॥
அநநுகு³ணவிஷயவீக்ஷாமநித³ம்ப்ரத²மாம் ஸரஸ்வதீம் முக்த்வா ।
க⁴டிகாசலப்ரணயிநா க⁴டயதி த்³ரு’ஷ்டிம் க⁴நாநுராக³மயீம் ॥ 44॥
த்³ரு’ஶ்யேந தை³வயோகா³த்³ தீ³வ்யந்மஹஸாஞ்ஜநாத்³யதீதேந ।
ஸாத⁴யதி ஸித்³தி⁴மகி²லாம் ஸங்கோ³ க⁴டிகாத்³ரியோகி³புருஷேண ॥ 45॥
ப்ரப³லைர்மமேந்த்³ரியாஶ்சை: பரிதுஷ்டோ விஷமவிஷயகாந்தாரே ।
பத³வீம் மநோரதா²க்³ர்யாம் ப்ராப்தோ க⁴டிகாத்³ரிபார்த²ஸாரதி²நா ॥ 46॥
அதிவேலவிலஸிந்தோர்மேரவகா³ஹவதாமதோ⁴க³மநஹேதோ: ।
ப்ராப்தோऽஸ்மி ப⁴வபயோதே: ⁴ பாரம் க⁴டிகாநியாமகேநாஹம் ॥ 47॥
க⁴டிகா யதி³கு³ணக⁴டிதா க⁴டிகாசலசக்ரிகல்பிதா ந ஸ்யு: ।
ப⁴வகூபதோ ஜலாநாம் ப⁴வ்ய: கோ வா ஸமுத்³த⁴ரணஹேது: ॥ 48॥
கலயந்தி யே ஸ்வயாத்ராம் க⁴டிகாசலவைத்³யகல்பிதேந பதா² ।
ப⁴வரோக³தோऽசிராத் தே முக்தா:ஸ்நாநம் சரந்தி விரஜாயாம் ॥ 49॥
த³த³தோ ஜக³த்யுதா³ராந் ஸ்வாபேக்ஷிதமர்த²மர்தி²ந: ப்ராஹு: ।
ஆத³த³த: புநரர்தா²நுக்தா க⁴டிகாசலார்தி²நோதா³ரா: ॥ 50॥
தா³தா ஹி லௌகிகோऽர்தா²ந் ஸ்வவ்யதிரிக்தாந் த³தா³தி நாத்மாநம் ।
ஸ்வோऽபி ஸ்வஸம்ஶ்ரிதேப்⁴யோ த³த்தோ க⁴டிகாத்³ரிந்ரு’ஹரிணா தா³த்ரா ॥ 51॥
ஹிம்ஸிததா³நவகரிணே ஹ்ரு’த³யகு³ஹாவிஹிதப³ஹுவிஹாராய ।

விக்ரமவதே ஸபர்யாம் வித³தே⁴ க⁴டிகாத்³ரிவீரஸிம்ஹாய ॥ 52॥
ஶ்ருதிபாரகா³ய வித்³யாஸூதிக்³ரு’ஹாய ஸ்வத⁴ர்மநிரதாய ।
ஸ்வஸ்வோசிதம் ப்ரதா³நம் ஸுதி⁴யாம் க⁴டிகாத்³ரிபூ⁴மிதே³வாய ॥ 53॥
மஹநீயவ்ரு’த்தவர்ணா மஹிதாந்வயவத்யலங்க்ரு’தா க்ரு’திநா ।
ஸூக்திஸுதநு: ப்ரதே³யா ஶுத்³தா⁴ க⁴டிகாத்³ரிஸுரவராய ஶுபா⁴ ॥ 54॥
கா³ம் யோ த³தா³தி ஸார்தா²ம் க³லத³மிதப்ரேமதா⁴ரயா ஸஹிதாம் ।
க⁴டிகாசலப்ரணயிநே க⁴டதே கிம் தஸ்ய காங்க்ஷிதம் நாலம் ॥ 55॥
கலுஷாபி க⁴டகவாக்யை:க்ஷாலிதவைமுக்²யகல்மஷா தி⁴ஷணா ।
ப்ரு’து²கு³ணப்⁴ரு’தே மதீ³யா ஸ்ப்ரு’ஹயதி க⁴டிகாசலப்ரியாய ப்⁴ரு’ஶம் ॥ 56॥
அந்விச்ச²தாந்யமத²வா த்ரு’ஷ்ணீமாத்⁴வம் ஸுரர்ஷிபித்ரு’முக்²யா: ।
தத்கிங்கரோऽர்பிதோऽஹம் தஜ்ஜ்ஞைர்க⁴டிகாத்³ரிப்⁴ரு’பு⁴ஜே ஸசிவை: ॥ 57॥
க்ருத்⁴யந்த்யநர்த²கம் யே கோ³ப்த்ரே க⁴டிகாமஹீப்⁴ரு’தோ ஹரயே ।
மந்யே மந்த³தி⁴யஸ்தாந் மாதங்கா³நேவ மத³ஜுஷ: கலுஷாந் ॥ 58॥
து³ஷ்டாந் நிக்³ரு’ஹ்ய தரஸா ஶிஷ்டாநகி²லாம்ஶ்சிரேண பாலயதே ।
ஸ்வஸ்தி ஸுஹ்ரு’தே³கு³ணாநாம் பூ⁴த்யை க⁴டிகாத்³ரிபூ⁴பு⁴ஜே பூ⁴யாத் ॥ 59॥
ம்ரு’து³லம் ப⁴வாக்³நிபாகாத்³ வ்யாப்தம் கு³ணதோ விஶுத்³த⁴மஹமந்நம் ।
போ⁴ஜ்யம் ஸமர்பயே ஸ்வம் போ⁴க்த்ரே க⁴டிங்காசலஸ்ய ஸுஸ்நேஹம் ॥ 60॥
நித்யஶ்ரியே கு³ணாநாம் நித⁴யே நிஷ்ட்²யூதநிகி²லதோ³ஷாய ।
ப்ரஜ்ஞார்பிதா மயைஷா ப⁴ர்த்ரே க⁴டிகாசலஸ்ய பா⁴க்³யவஶாத் ॥ 61॥
பாத்ரே ஸமாஶ்ரிதாநாம் ஶாஸ்த்ரே ஸத்புருப வித்³விஷாம் ஸததம் ।
தா³த்ரே ஸகலப²லாநாம் நேத்ரே ஜக³தாம் நமோ ந்ரு’ஸிம்ஹாய ॥ 62॥
ஸுமந:ஸமூஹப⁴வ்யாச்சு²கமுக²ஸேவ்யாத் ஸுஶீதலச்சா²யாத் ।
க⁴டிகாத்³ரிதடவிரூடா⁴த் கல்பதரோ: கஸ்ய காங்க்ஷிதம் ந ப²லம் ॥ 63॥
அவிரதஹிதப்ரவ்ரு’த்தேராபதி³ஸஹிதாத³க்ரு’த்ரிமஸ்நேஹாத் ।
மம க⁴டிகாசலப³ந்தோ⁴ர்மாந்யாத³ந்யேந கேந கிம் கார்யம் ॥ 64॥
க⁴நகருணாம்ரு’தபூரைர்க⁴டிகாசலக்ரு’ஷ்ணமேக⁴தோ ஜநிதை: ।
பாபாடவீ ப்ரத³க்³தா⁴ ப⁴ஜதே சித்ரம் ப⁴வாம்பு³தி: ⁴ ஶோஷம் ॥ 65॥

கோ³பி:⁴ ப்ரகாஶிதார்தா²த்³ கோ³ப்துர்க⁴டிகாபி⁴தா⁴நவாத்³ர்யுதி³தாத் ।
ஜாக³ர்தி ஸததநித்³ரம் ஸவிதுர்ஜக³தாம் மந:ஸரோஜம் மே ॥ 66॥
ருஷ்டேந யேந ரௌத்³ரோ ருக்³ணோ த⁴ரணிம் ஜகா³ம ஶரபோ⁴ऽபி ।
ஸ ந து³ரிதத³ந்திநோऽஸ்மாத்³ க⁴டிகாத்³ரிஹரே: கத²ம் ந பி³ப்⁴யதி மே ॥ 67॥
அவ்யாஹதப்ரசாராத³வமதமந்த்ரௌஷதா⁴த் ஸஹஸ்ராஸ்யாத் ।
பாதகமூஷகநிவஹாத் பாயாத் க⁴டிகாத்³ரிபோ⁴கி³ந: கோ வா ॥ 68॥
கலிதபுருஷார்த²ஸார்தா²த்³ க⁴டிகாக⁴டிதாத் ஸநாதநாத்³ த⁴ர்மாத் ।
கிம் வா ப்ரமாத்³யதாம் ஸ்யாத் க்ஷேமம் ஹ்யத்ராப்யமுத்ர வா பும்ஸாம் ॥ 69॥
க⁴நஸமயநிர்வ்யபேக்ஷாத்³ க⁴டிகாசலபூ⁴மிப⁴ர்துருத்³ப்⁴ரூதா ।
க்ஷாலயதி கலுஷமலிநம் காசந கருணாதரங்கி³ணீ பு⁴வநம் ॥ 70॥
ஸந்நிஹிதஶங்க²பத்³மாத் ஸர்வஸகா²த் ஸகலபுண்யஜநஸேவ்யாத் ।
க⁴டிகாத்³ரிராஜராஜாத் கா வா ந ஸ்யாத் ஸமாஶ்ரிதா ஸம்பத் ॥ 71॥
வ்ரு’ஜிநவிஷாநலமூர்ச்சா²விமுஷிதசித்தாந் ப⁴வோரக³க்³ரஸ்தாந் ।
குர்வீத லப்³த⁴ஸத்தாந் கோ வா க⁴டிகாத்³ரிகா³ருடி³கதோऽந்ய: ॥ 72॥
நித்யாந்நிரஸ்ததோ³ஷாந்நியதபதா³த் புண்யகீர்தநஶ்ரவணாத் ।
விநதோசித்தாபி⁴தா⁴நாத்³ ப்³ரஹ்மண ஏவாதி⁴க³ம்யதே ஸகலம் ॥ 73॥
ஶுத்³தி⁴முபஜநயதோऽக்³ர்யாம் ஸ்வாலோகேநைவ சக்ஷுஷோ ஜக³தாம் ।
க⁴டிகாத்³ரிமித்ரதோऽந்யம் கலயேऽகி²லலோகபா³ந்த⁴வம் நாஹம் ॥ 74॥
அம்ரு’தப்ரவாஹஸஹஜைராலோகைரமலஶீதலை:ஸ்நபிதா: ।
விவிதா⁴ந் ப⁴வத³வதா³ஹாந் விஜஹதி க⁴டிகாத்³ரிவிலஸிதஸ்ய விதோ:⁴ ॥ 75॥
த⁴ர்மோத்தரம் த்³விபாத்³ரே: ஶங்கே க⁴டிகாத்³ரிமத்ர ந விவாத:³ ।
கேநாங்க்³யகாரி நாஸ்மிந் க்ரு’ஷ்ணம்ரு’க³ஸ்யாஸ்ய நியதஸம்வாஸ: ॥ 76॥
அம்ரு’தார்பணம் ஶ்ரிதாநாமபி⁴து³ரரஸநத்வமார்ஜவம் க³மநே ।
கத²மிவ ச க³ருட³ஸக்²யம் க⁴டிகாசலக்ரு’ஷ்ணபோ⁴கி³நோ க⁴டதே ॥ 77॥
ஆக:³ஸு ஸம்ஶ்ரிதாநாமநபி⁴ஜ்ஞஸ்யாத்மஸாம்யத³ஸ்யாஹம் ।
நியமேந ஸேவக:ஸ்யாம் நித்யம் க⁴டிகாத்³ரிபூ⁴மிபாலஸ்ய ॥ 78॥
ஸத்த்வோத்தரஸ்ய தா³நம் ஸத்³ப்⁴யோ க⁴டிகாத்³ரிபூ⁴ப்⁴ரு’தோ யுக்தம் ।
ஸுதராம் பாபரதாநாம் யுஜ்யேத கத²ம் ஸுரத்³விஷாம் தா³நம் ॥ 79॥

க⁴டிகாத்³ரிகாமஸுரபே: ⁴ காங்க்ஷாபத³ஸகலப²லது³ஹோ ஜக³தாம் ।
மாதுர்க³வாம் மயி ஸ்யாத்³ வத்ஸே ப³ஹுலம் கத²ம் ந வாத்ஸல்யம் ॥ 80॥
ஹந்த ந ஜஹத்யமோகா⁴மாஶிஷமாயு: ஶ்ரியம் ப்ரயுஞ்ஜாநா: ।
க⁴டிகாசலஹரிசந்த³நபார்ஶ்வமஹீநா:ஸுபாவநாஹாரா: ॥ 81॥
ஸத³ம்ரு’தப²லஸ்ய க⁴டிகாஶைலக³ஸாலஸ்ய ஸவித⁴க³ஸ்யாபி ।
ஶப்³தா³தி³நிம்ப³ஸேவாம் ஸந்த்யஜதிம் ந ஹந்து ஹ்ரு’த³யகாமோ ॥ 82॥
அமலாநுராக³ஸலிலைரபி⁴லாஷமலாந்யபோஹ்ய ஸகலாநி ।
குஸுமைரஹிம்ஸநாத்³யை:குர்யாம் க⁴டிகாத்³விதை³வதஸ்யார்சாம் ॥ 83॥
த⁴நதா³த்³யைரபி ந பரை:ஸாத்⁴யம் ஸுமஹத்³தி⁴ரண்யதா³நம் தத் ।
ஸுகரேண க்ரு’தவத:ஸ்யாத் துல்யோ க⁴டிகாத்³ரிபூ⁴ப்⁴ரு’த: கோ வா ॥ 84॥
ஜநயத்யவதி ச ஸகலாம்ஜ்ஞாபயதி யோ ஹிதாஹிதே ஶாஸ்த்ராத் ।
ஸாம்யே து தஸ்ய கோ வா ஜ்ஞாநீ க⁴டிகாத்³ரிஸர்வஜநகஸ்ய ॥ 85॥
தோ³ஷாகரே விராக³ம் ஸூர்யாலோகே விகாஸமாமோத³ம் ।
பத்³மாக்²யாமபி வஹதோ யுக்தம் க⁴டிகாத்³ரிபஸ்ய கேஸரிதா ॥ 86॥
தந்த்ரீ மயாத்³ய லப்³தா⁴ தபஸா விபுலேந ப⁴க்திகந்யேயம் ।
ப⁴ஜதாமவ்யபி⁴சாரம் பா⁴வம் க⁴டிகாத்³ரிமர்தரி ப்ரௌடா⁴ ॥ 87॥
பா⁴ஸ்வதி ஸுராஸுரகு³ரௌ போ⁴கி³நி வ ந்தா³ருஸௌம்யமந்தா³ரே ।
க⁴டதாமமாயக⁴டிதே க⁴டிகாத்³விவிதௌ⁴ கத²ம் க்³ரஹை: பீடா³ ॥ 88॥
ஸமவர்திநி பு⁴வநேஶே புண்யஜநே பாவகே ஜக³த்ப்ராணே ।
ஶ்ரீதே³ ஶிவேऽபி க⁴டிகாஶைலஹரௌ ஸதி கிமந்யதி³க்பாலை: ॥ 89॥
யஸ்யோத³ய: பரார்தோ² யஸ்யாலோகேந யாத்யக⁴ம் விலயம் ।
காலே ச போ³த⁴யதி யோ க⁴டிகாமித்ரேऽத்ர கோ விராகீ³ஸ்யாத் ॥ 90॥
ஸரஸே ஜாக்³ரதி க⁴டிகாஶைலக³தே ஸரஸிஜாலயே மோஹாத் ।
விரஸேஷு சித்தநாமா விஷயக்ஷரகேஷு விப்⁴ரமதி ப்⁴ரு’ங்க:³ ॥ 91॥
பி³ப்⁴ரதி ஸதை³வ லக்ஷ்மீம் விப்⁴ராம்யதி மித்ரமண்ட³லே விது³ஷாம் ।
க⁴டிகாத்³விஸார்வபௌ⁴மே க⁴டதே கிம் வா ந ஸம்ஶ்ரிதாபி⁴மதம் ॥ 92॥
ஶ்ரிதக⁴டிகாசலஶிக²ரே ஸ்தி²ரகருணாபூரநிர்ப⁴ரே ஶிஶிரே ।

தீ³வ்யந்தி விமலபக்ஷா தி³வ்யே கமலாலயே சிரம் ஹம்ஸா: ॥ 93॥
விஹரதி ப³ஹுகு³ணஜாலே வீரே க⁴டிகாத்³ரிக்ரு’ஷ்ணவர்த்மநிபே⁴ ।
விஜஹதி ஸமஸ்ததாபாந் விஜயந்தே ம்ரு’த்யுமபி விமோஹமஹோ ॥ 94॥
கநகமயகடகஶோபா⁴ம் கலயதி க⁴டிகாமஹீப்⁴ரு’தோ ருசிரே ।
தீ³ப்திமதி க்ரு’ஷ்ணரத்நே த்³ரு’ஷ்டே த்ராஸலவமநுப⁴வேத் கோ வா ॥ 95॥
ஸப்தர்ஷிஸேவ்யமாநே ஸந்ததஸுமநஸ்க்ரு’தே ஸஹஸ்ராக்ஷே ।
ரமதாம் மநோ ஹரௌ மே ராஜதி க⁴டிகாத்³ரிரத்நஸாநுதடே ॥ 96॥
பாத³ஸ்பர்ஶநவிப⁴வாத் பாவிதபு⁴வநே ப்ரபோ³தி⁴தாத்மணே ।
ப⁴ஜதி க⁴டிகாத்³ரிமித்ரே ப⁴க³வதி பா⁴வம் மந:ஸரோஜம் மே ॥ 97॥
துஷ்டேऽல்பத:ஸுஶீலே ஸுகு³ணக்³ரு’ஹீதே ஸுலக்ஷணே ஸுத்³ரு’டே⁴ ।
ஆரோபிதோ மதீ³யோ ப⁴த்³ரே க⁴டிகாத்³ரிகூ⁴ர்வஹே பா⁴ர: ॥ 98॥
அநநுகு³ணாமபி வாணீமாக:³ஸந்தோ³ஹமந்த³மதிகலிதாம் ।
அங்கீ³கரோது ப⁴க³வாநாஶ்ரிததோ³ஷாவலோகநாகல்ய: ॥ 99॥
ஸ்வாமிந ஏவ க்ரு’திர்மே ஸூக்திஸ்தோஷாய தத³பி தஸ்யைஷா ।
ஸ்வோக்தமநுவத³தி பா³லே ஸுதராம் தாதோ ஹி தோஷமுபயாதி ॥ 100॥
ப⁴க்தோசிதோபயுக்தாம் ப⁴க்த்யா ஸௌம்யவரகிங்கரோபஹ்ரு’தாம் ।
அம்ரு’தப²லாவலிமநகா⁴ம் ம்ரு’து³லாமாஸ்வாத்³ய ம்ரு’த்யுமதியந்தி ॥ 101॥
இதி ஶ்ரீக⁴டிகாத்³ரிநாத²ஶதகம் ஸம்பூர்ணம் ।
ஸ்தோத்ரஸமுச்சய: 2 (57)

The Ghatikddrindihashataka (57) is a eulogy in Arya

metre on God Nrsimha at Ghatikacala or Sholinghur

(on the upper hill) in North Arcot District. The

author must have been a Srivaisnava; he pays obeisance

to one Venkatacarya in the opening verse and .calls

himself a devotee of Saumyavara (Manavalamamuni)

in the concluding verse of the Stotra.

